
今營繕造作暫宜停止且令立營屋以居十年之後再爲

之古人言人勞乃易亂之源深可念也

七月河南確山縣野蠶成繭羣臣表賀　上曰野蠶成繭

足以衣被天下之人朕當受賀一邑之內偶爾何用賀爲

八月命征南將軍左右副將軍韓觀宋晟參議軍事兵部

尙書唐鐸帥師討廣西龍州土官趙宗壽及奉議南丹向

武等州叛蠻

　〈按趙宗壽土官趙貼堅之姪也洪武初貼堅稱藩納欵誠事朝廷及其已故其妻乃與安置鄭國公常茂結爲〉

　〈婚姻誘令諸酋肆爲不道朝廷諭佘壽捕茂延緩慢命故興師問罪〉

貴州土官阿主作亂都指揮顧成討平之○信國公湯和

卒先是和旣歸鳳陽暮年多疾　上眷念之每歲必一召

入覲賜以安車入殿庭宴賚備至相對語舊勞撫摩感泣

賜緡鈔預爲塋葬之資至是卒　上嗟悼輟視朝親爲文

授使者以祭封東甌王謚襄武塑像功臣廟復配享　太

廟　上之初起兵也和爲滁陽王部曲率先推戴聽命惟

謹顧　上嘉焉恩禮之𨺚時莫與比

　〈按王沉毅質直勇而善斷不妄發言人聞國論一語不抴行師授任奉詔卽行不少顧家臨敵果敢堅忍未嘗〉

　〈挫䘐有語及兵書者輭笑曰臨陣決機在智識敏達何泥古爲家畜媵妾百餘暮年皆資遣歸賞賜多惠鄕鄰〉

　〈父老及孤寡無吿者子五人𪔂立功陞督府僉事征雲南卒贈信世子軦太原護衛鎮撫𪔂𤓖早卒醴督府同〉

　〈知征五關卒女妃魯王𪔂子晟初優給永樂元年卒子文義文瑜子傑皆病毒不得嗣傑于倫倫子紹宗弘治〉

--

　〈中得爲南錦衣指揮使續封靈璧侯嘉靖十四年卒子佑賢嗣王孫亂勣居丹徒景秦元年廵撫同隱薦其才〉

　〈授錦衣百户尋陞正千户從楊繕趙榮使瓦剌還陞指揮僉事充參將延綏虜寇邊遇害亂勣才志敏捷知兵〉

　〈善談論能文詞〉

龍州土官趙宗壽伏罪來朝命楊文等移師奉議等處

九月燕王進呈永清左衛龍門東嘉禾一莖三穗者二本

二穗者六本　上親製嘉禾詩賜之○徙岷王國于雲南

○重定尙宮尙儀尙服尙食尙寢尙功六局及宮正司幷

神宮尙寶孝陵神宮尙膳尙衣司設內官司禮御馬印綬

直殿十一監午門東華西華玄武奉天左順右順七門鐘

鼓借薪二司兵仗內織染針工巾帽司苑酒醋麪六局內

承運司鑰內府供用三庫東宮典璽典藥典膳典服典兵

典乘六局親王府承奉司典寶典膳典服三所與門官內

使等官品軄○免五府粮詔曰朕二十八歲渡江二十九

歲入建業勵兵秣馬與羣雄並驅旌旗甲仗一應供給皆

出我江東五郡之民〈太平應天寧國鎮江廣德〉以此平定天下禍亂海

內寧謐今朕老矣思民効勞無可撫字今年合納官秋粮

盡行蠲免少蘇前日之勞○又詔以山東布政司供給遼

東軍裝山西北平軍需民勞已甚今年應納官秋粮盡行

蠲免

